
Wozjewjenja na 5. póstnej njedźeli (17.03.2024) 

1. Přeprošamy wšitkich wěriwych, wosebje tež wšitkich muži, kotřiž chcedźa  jako křižerjo 
jutrowne poselstwo wozjewjeć, na póstne prědowanja. 
 

2. Zběrka za pomocny skutk “MISEREOR” je dźensa při durjach. Je to póstna jałmožna. 
Prosymy wo Waše šćedriwe dary. 
 

3. Žona z wosady, kotraž bě choreho přiwuzneho, młodeho nana třoch małych dźěći, 
Njeswačanskej maćeri Božej, zbóžnemu kapłanej Alojsej a Lourdeskej maćeri Božej 
lubiła, wo wustrowjenje prosyła a wěriwych wo zastupny paćer, dźakuje so za 
wusłyšenje a wupraja wutrobne zapłać Bóh tón Knjez za wšu modlitwu.  
 

4. Boža mša, kotraž so w interneće na You Tube přenjese je dźensa w 9.00 hodź. z 
Chrósćic. Link za sćěhowanje Božeje mšě je: 
http://www.youtube.com/@wosadachroscicy-pfarreicro8606 

5. Zašłu njedźelu běchu modlerske hodźiny před wustajenym Najswjećišim w Zdźěri. 
Wutrobne zapłać Bóh tón Knjez wšitkim, kiž su modlenje nawjedowali kaž tež wšěm 
wobdźělnikam.  
 

6. Wutoru swjećimy wysoki swjedźeń swjateho Józefa. Boža mša w Radworju je we 18.30 
hodź. Do toho modlimy so swjaty róžowc za naše dźěći a młodźinu.  
 

7. W tutym tydźenju su domawobstaranja: Póndźelu dopołdnja w Bronju, Boranecach a 
Lutobču. Wutoru dopołdnja we Wulkej Dubrawje, Komorowje, Połpicach, Zdźěri a 
Brěmjenju. Srjedu popołdnju w Měrkowje, Małej Dubrawje, Chwaćicach, Chelnje, 
Radworju, Nowych Boranecach a Boranecach. Štwórtk dopołdnja w Chelnje, Łuze a 
Radworju. Pjatk dopołdnja w Radworju.  
 

8. Prěnjowoprawjenska wučba a dźěćace kemše su prawidłownje. 
 

9. Přiležnosć k swjatej spowědźi w tutym tydźenju je : 
njedźelu  po nyšporje     (farar G. Nawka) 
póndźelu  wot 18.00 - 18.25 hodź.   (farar Jakubaš) 
wutoru  wot 18.00 - 18.25 hodź.   (farar Jakubaš) 
srjedu  wot 07.30 - 07.55 hodź.   (farar Jakubaš) 
štwórtk   wot 15.30 hodź.  (za dźěći a ministrantow) (farar Jakubaš) 

w Zdźěri po kemšach   (farar G. Nawka) 
pjatk   wot 18.00 - 18.25 hodź.   (farar Sćapan) 
sobotu  wot 14.30 - 15.30 hodź.   (farar Jakubaš) 
   po kompleće za młodźinu         (kapłan Mróz a farar Jakubaš) 
njedźelu  po nyšporje     (farar M. Nawka) 
 

Plan swjatych spowědźow do jutrow je wupowěsnjeny a w interneće wozjewjeny. Dźěći 
njech tež zhromadnje ze staršimi spowědne poskitki do jutrow wužija, zo móhli tak z 
Bohom wujednani swjedźeń Jězusoweho zmortwychstanjenja swjećić. 
 

10. W Róžeńće su wjacore přiležnosće k swjatej spowědźi do jutrow pola wšelakich 
spowědnikow. Plan je w Katolskim Posole wotćišćany, wupowěsnjeny a w interneće 
wozjewjeny. 

http://www.youtube.com/@wosadachroscicy-pfarreicro8606


11. Swójbny kružk přeprošuje wutrobnje na dźěćacy křižowy puć, kotryž budźe sobotu, 
23.03.2024. Zetkamy so w 15.00 hodź. w Bronju na nawsy. Přinjesće sebi prošu 
wosadnik sobu. Wjeselimy so přez bohate wobdźělenje!  
Tohorunja sobotu je w Zdźěri křižowy puć za dźěći w němskej rěči. Započatk  je we 
18.00 hodź. w hrodźe. Wšitke dźěći, wosebje prěnjowoprawjenske, su wutrobnje 
přeprošene. Tež starši su rady witani. Ke křižowemu njech přinjesu   dźěći prošu póstny 
wopor sobu. Za to su zady na blidu lutowarnički přihotowane. 
 

12. Přichodnu njedźelu, bołmončku, je Boža mša w Zdźěri hižo w 7.00 hodź. a w Radworju 
we 8.30 hodź. Prošu přinjesće sebi bołminowe hałžki sobu.   

 

13. Zběrka přichodnu njedźelu je postajena za křesćanow w Swjatym kraju. 
 

14. Wšitcy młodostni su sobotu w 19.00 hodź. na zhromadnu komplet do farskeje cyrkwje 
přeprošeni. Po kompleće je přiležnosć k swjatej spowědźi.  
 

15. Lětuši póstny wopor młodźiny je postajeny za pomoc maćerjam a dźěćom w nuzy. 
Listowe wobalki su wupołožene. 
 

16. Křižowy puć dekanatneje młodźiny budźe bołmončku, 24. měrca w Konjecach. Zetkamy 
so w 14 hodź. w tamnišej kapałce. Młodostni njech přinjesu sej šmóratko a   młodźinski 
baner swojeje wosady sobu. Za křižowy puć trěbna digitalna knižka steji wot srjedy na 
internetowej stronje k dispoziciji. 
 

17. Za wšitkich křižerjow je wosebje wažny nutřkowny přihot na jutry. K tomu słušeja wopyt 
Božich słužbow, póstnych prědowanjow, křižoweho puća a swjata spowědź do jutrow. 
 

18. Srjedu, 20. měrca we 18.00 hodź. přeprošamy wšitkich wosadnych k zhromadnemu 
modlenju swjateho róžowca před swjatymi křižemi w našich wsach.  
 

19. Přehlad wo Božich słužbach w martrownym a jutrownym tydźenju je na wuwěšku a w 
interneće. 
 

20. Jutrowne swěčki so zady na blidku poskićuja. Wulka swěčka płaći 3,50 € a małka 
swěčka 1,50 €. Prošu tykńće pjenjezy do wopornički při blidźe. W Zdźěri dóstanjeće 
swěčki w kapali.  
 

21. Tež lětsa přeprošamy wšitke družki bołmončku po kemšach na faru. Chcemy sej 
zhromadnje lětni plan nastajić. Kaž přeco změjemy mały přikusk spřihotowany. 
 

22. Na kěrchowomaj stejitaj zaso kontejneraj. Prosymy was, tutej zamołwiće při 
wotrumowanju wašich rowow wužiwać. Do kontejnerow smědźa so jenož wotpadki wot 
rostlinow ćisnyć. 
 

23. Za putnikowanje ministrantow do Roma trěbny formular přenjesenja dohladowanskeje 
winowatosće ma so podpisany na farje wotedać.  

 
24. Štwórtk bě chowanje knjeni Charlotty Pjechoweje z Budyšina, něhdy bydlaceje w 

Nowym Bronju. Za nju spěwamy dźensa na Božej mši w 9.00 hodź. kěrluš. R.i.p.  
 

25. Pjatk bě chowanje knjeni Hilže Šołćineje ze Zdźěrje. Za nju spěwamy dźensa na Božej 
mši w 7.30 hodź. kěrluš. R.i.p.  


